	Cyngor Sir CEREDIGION
	

 INCLUDEPICTURE "http://172.20.210.1/corporate/egov/standards/resources/files/crest_col_lg_trans.gif" \* MERGEFORMATINET 

 INCLUDEPICTURE "http://172.20.210.1/corporate/egov/standards/resources/files/crest_col_lg_trans.gif" \* MERGEFORMATINET 

 INCLUDEPICTURE "http://172.20.210.1/corporate/egov/standards/resources/files/crest_col_lg_trans.gif" \* MERGEFORMATINET 

	CEREDIGION County Council

	[image: image1.png]


              DATGANIAD NEWYDDION                               [image: image2.png]



   Amcan 1                            DYDDIAD: 25/11/2004                                       Amcan 1

Gwaith o Adfywio Pentref a arweinir gan y Gymuned

Wedi blynyddoedd o waith caled a phenderfyniad y trigolion lleol, ymddengys y bydd y gwaith o adnewyddu Pafiliwn Bont yn cychwyn fis Rhagfyr eleni, a hynny yn dilyn cadarnhad y byddai’r prosiect yn derbyn £858,000 o arian Amcan 1 nôl ym mis Chwefror 2004.

Adeiladwyd y pafiliwn, sy’n adeilad adnabyddus, dros 40 mlynedd yn ôl, a hynny er mwyn llwyfannu Eisteddfodau, cyngherddau a gwyliau.  Mae’r adeilad yn adnabyddus i bobl o Fôn i Fynwy.

Ychydig iawn o leoliadau o’r fath raddfa a geir y tu hwnt i Gaerdydd.  Ceir digon o le yn y Pafiliwn i 2,500 eistedd yn gyffyrddus a cheir digon o le i dros 3000 ar eu traed.  Mae gan y safle fynedfa hyblyg sy’n caniatáu i’r pafiliwn gael ei ddefnyddio at wahanol ddibenion.

Dywedodd Cecilia Barton, Cadeiryddes Bwrdd Rheoli Partneriaeth Amcan 1: 

“Dyma ffrwyth nifer o flynyddoedd o waith caled ac ymgais i godi arian drwy amryw ffynonellau.”

Rhoddir arian cyfatebol i’r cyllid Amcan 1 gan gronfeydd adfywio y Cynulliad Cenedlaethol, Cyngor Sir Ceredigion ac Awdurdod Datblygu Cymru. Fe fydd y prosiect yn troi adeilad sy’n ddolur i’r llygad yn rhywbeth y gall pobl leol fod yn falch ohono ac yn rhywbeth y gall pobl ei fwynhau, ac fe fydd yn sicrhau y bydd Pontrhydfendigaid yn ganolfan digwyddiadau diwylliannol o bwys cenedlaethol.

Nododd y Cynghorydd Dai Lloyd Evans, Aelod Lleol Cyngor Sir Ceredigion dros Ward Lledrod ac Arweinydd y Cyngor:

“Dyma brosiect pwysig iawn.  Mae’n her i’r gymuned leol.  Rhaid iddo sicrhau y caiff defnydd o’r pafiliwn yn y dyfodol ei gynllunio a’i farchnata.  Os gwneir hyn, y darogan yw y bydd yn dod â buddiannau economaidd i ardal eang iawn, yn ogystal â chreu swyddi newydd a fydd yn deillio’n uniongyrchol o’r lleoliad.” 

Nododd aelod o Pafiliwn Cyf, y Cwmni newydd sy’n gyfrifol am y prosiect: “Dyma adeilad a fydd yn gaffaeliad mawr a’r gymuned leol fydd yn berchen arno ac yn ei reoli.  Fe fydd hefyd yn llwyfannu digwyddiadau o’r radd flaenaf a fydd yn apelio i bobl drwy’r genedl ac yn wir, drwy’r byd.  Fe fydd hefyd yn ysbardun i sicrhau adfywio economaidd a chymdeithasol, a hynny mewn ardal wledig a oedd, yn y gorffennol, wedi ei hamddifadu o’r fath gyfleusterau.”

Pafiliwn Bont fel ag y mae ar hyn o bryd

Darluniau Pensaer o’r Adeilad Arfaethedig

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:


http://www.euceredigion.co.uk

_1162904761.psd

